
ANEXO VI: PLAN DE CONTINXENCIA DO 

CEIP PLURILINGÜE DE RUBIÁNS

O  Plan  de  Continxencia  do  centro  educativo  CEIP  PLURILINGÜE  DE  RUBIÁNS  ten  por

finalidade establecer os procesos para o reinicio da actividade académica presencial no caso

de  que  se  teña interrompido a  suspensión  da  actividade  lectiva como consecuencia  da

aparición  dun  gromo*  que  supoña  o  cese  da  actividade  presencial  nun  aula/etapa

educativa/centro.

 *Defínese gromo como a aparición súbita dunha enfermidade epidémica entre a poboación nun

determinado lugar, sendo sinónimo de abrocho ou brote. 

ACTUACIÓNS PREVIAS DIANTE DA APARICIÓN DUN GROMO

● Non asistirán ao centro aqueles estudantes, docentes e outros profesionais que teñan

síntomas compatibles con COVID-19, así como aqueles que se atopen en illamento por

diagnóstico de COVID-19, ou en período de corentena domiciliaria por ter contacto

estreito con algunha persoa con síntomas ou diagnosticada de COVID-19. Tampouco

acudirán ao centros as persoas en espera de resultado de PCR por sospeita clínica.

● Diante dun suposto no que unha persoa ou alumno/a da que se sospeita que comeza a

desenvolver síntomas compatibles con COVID-19 no centro educativo as medidas de

prevención e control levaranse a cabo por parte do SERGAS en base ao documento

técnico elaborado pola Ponencia de Alertas y Planes de Preparación y Respuesta: ”Guía

de actuación ante la aparición de casos de COVID-19 en centros educativos”, en virtude

da mesma: 

- Levarase a un espazo separado de uso individual, colocaráselle unha máscara

cirúrxica  (tanto  ao  que  iniciou  síntomas  como  á  persoa  que  quede  ao  seu

coidado), e contactarase coa familia, no caso de afectar a alumnado. A persoa

ou o seu titor deberán chamar ao seu centro de saúde de Atención Primaria

para solicitar consulta, ou ao teléfono de referencia do SERGAS e seguiranse as

súas  instrucións.  En caso de presentar  síntomas de gravidade ou dificultade

respiratoria  chamarase ao 061.   O/A traballador/a  que inicie  síntomas debe

abandonar  o  centro  protexido  por  máscara  cirúrxica,  e  logo  de  seguir  as

instrucións do centro de saúde ata que a súa situación médica sexa valorada

por  un  profesional  sanitario.  De  confirmarse  o  positivo,  o  equipo  Covid  do

centro  escolar  comunicarao  ao  equipo  Covid-escola  do  centro  de  saúde  de

referencia.. 

● No  suposto  da  aparición  dun  caso,  ou  dunha  sospeita,  de  coronavirus  nun centro

educativo  tanto  sexa  do  alumnado,  profesorado  ou  persoal  do  centro,  a  persoa

coordinadora  do  equipo formado  na  COVID-19  incluirá  na  aplicación  informática  a

información prevista do eventual afectado/a, dos compañeiros/as afectados/as e do

seu  profesorado,  así  como  dos  que  sexan  contacto  máis  próximos  que  estean

vencellados  ao  centro  educativo.  A  aplicación  xerará  unha  alerta  no  Central  de

Seguimento de Contactos (CSC) quen se encargará da vixilancia evolutiva das persoas



identificadas como contactos.  Cando o fluxo de información proceda da autoridade

sanitaria incorporarase a mesma información. 

● A familia dun neno ou nena con sospeita de contaxio, deberá solicitar unha consulta

telefónica co seu pediatra para que este avalíe a necesidade de solicitude dunha proba

diagnóstica. 

● A persoa con síntomas quedará no seu domicilio ata descartar  a infección.  Se ésta

tivese convivintes que cursan ou traballan nun centro educativo, tampouco acudirán ao

mesmo ata coñecer o resultado.

● Tras  a  aparición  dun  caso  confirmado  da  Covid  19  seguíranse  as  instrucións  da

Autoridade Sanitaria. 

Escenarios no suposto dos gromos

● A  autoridade  sanitaria,  en  función  do  número  de  contaxios,  poderá  ordenar  a

corentena  dun grupo determinado de contactos estreitos do centro escolar, o peche

dunha ou varias aulas, dun nivel educativo ou do centro educativo na súa totalidade de

conformidade co previsto na ”Guía de actuación ante la aparición de casos de COVID-

19 en centros educativos”, e co “Protocolo de actuación da Consellería de Sanidade en

19 materia de Saúde Pública en relación con illamentos e corentenas para a prevención

e control da infección por SARS-Co-V-2” publicada por Orde da Consellería de Sanidade

no D.O.G. do 20 de agosto de 2020, cos seguintes supostos: 

● Tendo en conta que segundo o criterio epidemiolóxico considerase contacto estreito a

calquera alumno, ou profesional do centro educativo, profesor ou outro traballador que

compartise espazo co caso confirmado a unha distancia <2 metros ao redor do caso

confirmado  durante  máis  de  15  minutos  sen  utilizar  a  máscara  os  contactos  serán

determinados  pola  autoridade  sanitaria  segundo  os  protocolos  vixentes  en  cada

momento.  

● As persoas que teñan a consideración de contactos estreitos da persoa cun diagnóstico

confirmado (cunha obriga de illamento durante 10 días) deberán entran en corentena,

estando  corentenados nos  seus  domicilios  e  suspenderán  mentres  dure  este  a

ensinanza presencial polo un período de 14 días. O restante alumnado da aula que non



teña a consideración de contacto estreito poderá continuar coa asistencia presencial á

aula.  Aos  contactos  estreitos  realizaráselle  unha  proba  de  COVID  nun  prazo  non

superior a 48 horas para identificar ás persoas que teñan unha posible infección por

COVID-19.  

● En función da intensidade e virulencia do gromo, así como do número de persoas e

niveis  educativos  afectados  a  Autoridade  Sanitaria  poderá  acordar  a  medida  de

corentena da totalidade das persoas que conforman unha aula, das que conforman un

nivel educativo completo onde teña xurdido o gromo ou, de ser o caso, da totalidade

das persoas que integran un centro educativo. A medida será proposta pola Autoridade

Sanitaria dentro do Grupo de Coordinación e Seguimento da Pandemia**, previsto no

punto 10.1 do Protocolo. 

**(10.1.  Conformado  por  membros  das  consellerías  de  Educación,  Universidade  e

Formación Profesional existirá un Grupo de Coordinación e Seguimento da Pandemia que se

constituirá  como  elemento  básico  de  coordinación  e  adopción  de  decisións.  Poderán

integrarse neste órgano os expertos clínicos que designe o Conselleiro de Sanidade). 

● A  aparición  dun  contaxio  sospeitoso  con  posterior  confirmación  é  un  suposto  de

declaración obrigatoria que implicará por parte da autoridade sanitaria a obriga de

entrada en illamento de polo menos 10 días no caso da persoa enferma, e de entrada

en corentena de 14 días a todas as persoas que teñan a consideración de contacto

próximo de conformidade coas indicacións das autoridades sanitarias. 

●  A suspensión da actividade lectiva presencial suporá a aplicación das normas previstas

no presente protocolo relativas ao ensino a distancia. 

● Finalizado  o  período  de  illamento  das  persoas  que  conforman  unha  aula,  nivel

educativo ou centro realizarase un proceso de retorno a actividade educativa ordinaria

presencial.  O  Grupo  de  Coordinación  e  Seguimento  da  Pandemia  determinará  o

momento a partir do cal se iniciará o retorno e as medidas específicas que sexa preciso

adoptar e o comunicará ao centro.



ACTUACIÓNS PARA O PERIODO DE ACTIVIDADE LECTIVA NON PRESENCIAL

● O  ensino  non  presencial  será  impartido  polo  profesorado  ordinario  do  alumnado

preferentemente a través  da  aula  virtual  de  cada grupo.  O profesorado realizará  o

seguimento do alumnado impartindo os coñecementos  da materia de xeito virtual.

Igualmente o profesorado poderá poñer tarefas ao alumnado que reforcen co contido

da materia ou a avaliación continua da mesma.

● Ao comezo do curso os titores/as identificarán ao alumnado que teña dificultades de

conexión o falla de equipamento. para que a consellería adopte as medidas oportunas

que  minimicen  as  eventuais  dificultades  da  educación  realizada  por  medios

telemáticos.

De  existiren  estas  carencias,  a  información  será  trasladada  ao  departamento  de

Orientación para que, á súa vez, a traslade á Consellería e esta adopte as medidas

oportunas que minimicen as eventuais dificultades da ensinanza realizada mediante

medios telemáticos. 

Para cada caso concreto de suspensión da actividade lectiva presencial a Consellería

poderá adoptar as medidas oportunas en relación cos períodos ordinarios de avaliación

do alumnado cando coincidan co tempo de suspensión.

PREPARACIÓN ANTE A POSIBILIDADE DE ENSINO  A DISTANCIA

De cara a un posible período de suspensión da actividade presencial realizaranse unha serie de

actuacións que garantan a conectividade nese escenario: 

a. No  inicio  do  curso  realizaranse  unha  serie  de  sesións  formativas  para  o

profesorado  con  carácter  recordatorio  sobre  ferramentas  dixitais,  así  coma

coñecemento de outras  que resulten de interese.  Daráselle  continuidade ao

PFPP do centro.

b. Todas as aulas dende 4º de Educación Infantil ata 4º de E. Primaria terán un

curso na Aula Virtual do Centro. A coordinadora TIC do Centro será a persoa

encargada de crear estes cursos e dar de alta ao alumnado e profesorado, así

como creando un usuario para a Inspección Educativa. 



c. O alumnado de 5º e 6º de Primaria traballarán a través da plataforma de Edixgal

EVA.

d. Cada docente debe verificar a matricula do alumnado no curso virtual.

e. Durante o mes de setembro todo o alumnado accederá á Aula Virtual e ao EVA

e será informado dos procedementos a seguir e a metodoloxía de traballo no

suposto de educación non presencial. 

f. No caso de que as tarefas enviadas polo alumnado non se axusten ao formato

establecido, non serán tidas en conta. 

g. Durante  o  mes  de  setembro  ofreceráselle  ás  familias  formación  sobre  os

aspectos necesarios para a supervisión da recollida e entrega das tarefas dos

seus fillos: envío de correo electrónico, descarga e envío de arquivos, toma de

fotografías...

h. O profesorado comprobará, mediante un correo de proba, que os enderezos

electrónicos  facilitados  polo  alumnado  son  correctos.  Esta  comprobación

deberá realizarse durante a primeira semana de clase.

Procedemento

● O profesorado indicará ao alumnado e ás familias a periodicidade da publicación das

tarefas  e/ou a  forma de comunicalas,  así  como as  datas  de entrega,  sendo todo o

proceso a través da Aula Virtual  ou EVA, segundo corresponda,  agás EI que poderá

recibir as tarefas a través do correo electrónico.

● A temporalización da entrega e recollida das tarefas propostas quedará a criterio de

cada  mestre/a  (diaria,  semanal...).  Nos  casos  de  dificultades  de  conexión  deberá

concretarse co mestre/a o procedemento a seguir. 

● As familias poderán solicitar información sobre os seus fillos/as a través do enderezo

electrónico que os/as titores/as lle facilitarán nos primeiros días de clase para tal fin.

Cando as familias desexen contactar co CEIP Plurilingüe de Rubiáns poderán facelo a

través  do  enderezo  electrónico  do  Centro,  ceip.rubians@edu.xunta.gal,  ou

telefonicamente no 886151853 en horario de 09:30 a 14:30.

● O alumnado pode comunicarse co profesorado a través da mensaxería existente na Aula

Virtual e no EVA. Porén, en caso de dificultades para realizala ou se os asuntos a tratar

así o requerisen poderían habilitarse outros medios de comunicación. O profesorado



poderá establecer unha franxa horaria para conectar co alumnado, que corresponderá

preferentemente, co horario establecido para a educación presencial. 

● As comunicacións de carácter xeral realizaranse por medio da páxina web do Centro:

https://www.edu.xunta.gal/centros/ceiprubians e  do  Abalarmóbil,  así  coma  a

publicación dun aviso no Facebook do centro. 

● Durante  o  período  de  suspensión  da  actividade  presencial  o  centro  educativo  ten

previstas as seguintes medidas:

a. Manter o contacto permanentemente coas familias e alumnado implicado.

b. Realizar o seguimento tanto do estado de saúde como do proceso de ensino-

aprendizaxe do alumnado a distancia.

c. Actualizar e empregar a aula virtual dos niveis implicados para continuar co ensino 

e actividade lectiva.

d. Realizar as tarefas de desinfección profunda no centro.

e. Revisión do protocolo de protección e prevención do centro para realizar 

modificacións de ser necesario.

ACTUACIÓNS PARA O PERIODO DE ACTIVIDADE LECTIVA SEMIPRESENCIAL

No caso de que unha parte do alumnado estea presente na aula e outra parte siga o ensino  a

distancia seguirase a programación prevista, colgando a informacón e tarefas necesarias na Aula

Virtual ou no EVA para o alumnado ausente. Así mesmo, realizarase un seguemento do mesmo,

ademais de ofrecerlle axuda, apoio e aclaración de dúbidas por vía telefónica ou vídeoconferencia

nas horas de garda.

MEDIDAS PARA O REINICO DA ACTIVIDADE LECTIVA PRESENCIAL

Finalizado o período de illamento das persoas que conforman unha aula, nivel educativo ou

centro realizarase un proceso de retorno a actividade educativa ordinaria presencial. O Grupo

de Coordinación e Seguimento da Pandemia determinará o momento a partir do cal se iniciará

o retorno e as medidas específicas que sexa preciso adoptar e o comunicará ao centro.

https://www.edu.xunta.gal/centros/ceiprubians

